
				এই পাতাটির মুদ্রণ সংশোধন করা প্রয়োজন। 
〉oW。 নির্বাসিতের আত্মকথা
অব্যাহতি দেওয়া হোক। কিন্তু সে আবেদন পত্ৰ যে চিফ কমিশনারের দপ্তরে গিয়া কোথায় ধামা চাপা পড়িয়া গেল তাহার আর কোন উত্তরই পাওয়া গেল না ।
এই সময় জেল কমিটি পোটব্লেয়ারে আসিবার কথা ছিল। আমি স্থির করিলাম যে আমাদের যা কিছু বক্তব্য সমস্ত জেল কমিটির নিকট পায়ের ঝাল ঝাড়িয়া বলিয়া দিয়া তাহার পর কাজকৰ্ম্ম ছাড়িয়া দিয়া বসিয়া পড়িব । কিন্তু রাখে কৃষ্ণ মারে কে ? জেল কমিটি চলিয়া যাইবার অল্পদিন পরেই একদিন প্ৰাতঃকালে সুপারিনটেনডেন্ট আসিয়া আমাদের সংবাদ শুনাইয়া দিলেন যে বেঙ্গল গবৰ্ণমেণ্ট আমাদের আলিপুর জেলে পাঠাইয়া দিবার আদেশ দিয়াছেন ; সেখান হইতে আমাদের মুক্তি দেওয়া হইবে।
অল্পদিনের মধ্যে গবৰ্ণমেণ্টের মতিগতি কি করিয়া পরিবৰ্ত্তিত হইল সে রহস্য উদঘাটন করিবার কৌতুহল মনের মধ্যেই চাপা পড়িয়া রহিল। লম্বা হইয়া মেজের উপর পড়িয়া স্থূৰ্ত্তিতে কেহ চীৎকার করিতে লাগিল, কেহ হাত পা ছুড়িতে লাগিল, কেহ বা গান জুড়িয়া দিল। একজন বিজ্ঞ বন্ধু সকলকে শান্ত করিবার জন্য বলিলেন—“একটু স্থির হও, দাদারা ; এ বাড়ীতে ফলার করতে এলে না আঁচানো পৰ্যন্ত বিশ্বাস নেই। শেষে মােঝ দরিয়ায় না জাহাজ ডুবিয়ে দেয়।”
জাহাজে চড়িবার আর দুই দিন বাকী। রাত্রে চােখে নিদ্রা। নাই ; আহারে প্রবৃত্তি নাই। কল্পনার শত চিত্র চোখের সামনে ভাসিয়া উঠিতেছে। বহুদিন বিস্মৃত সুপরিচিত মুখগুলি আবার মনের মধ্যে ফুটিতেছে। যাহাদের সহিত ইহকালের সব বন্ধন কাটিয়া গিয়াছিল তাহারা আবার স্নেহের শতডোরে বঁাধিতে আরম্ভ করিয়াছে।

